
GOUVÈNÈ CUOMO ANONSE PÈSONÈL JESYON IJANS NEW YORK YO POU 

ASISTE NAN REPONS A OURAGAN MATTHEW AN NAN FLORIDA 

 
 
Gouvènè Andrew M. Cuomo te anonse jodi a ke New York pral deplwaye pèsonèl 
jesyon ijans pou ede Florida retabli apre pasaj Ouragan Matthew an. Yon ekip ki soti 
nan Divizyon Sekirite Nasyonal ak Sèvis Ijans eta (Division of Homeland Security and 
Emergency Services) yo pral kòmanse yon deplwaman 14 jou apati Dimanch maten 
nan Sant Operasyon Ijans Florida a ki nan Tallahassee, epi bay kontwòl ak asistans 
estaf jeneral. Resous ak pèsonèl adisyonèl yo prepare pou deplwaye jan eta k’ap fè fas 
a ouragan an yo mande sa. 
 
“Nouyòkè yo konnen trè byen devastasyon ke Manman Lanati kapab koze, epi kijan 
konsekans yo ka difisil,” se sa Gouvènè Cuomo te deklare. “Apre pasaj Ouragan 
Matthew an, mwen te òdone Divizyon Sekirite Nasyonal ak Sèvis Ijans eta yo pou yo 
voye yon ekip ekspè jesyon ijans nou yo pou asiste Florida ak retablisman yo an. New 
York kanpe bò kote vwazen li yo nan tan bezwen yo, epi nou pral kontinye ede sila yo ki 
te sibi enpak tanpèt sa pou kapab retabli epi rekonstwi.” 
 
New York gen yon istwa long nan ede lòt eta yo apre dezas natirèl yo. An plis de voye 
asistans similè nan Florida apre Ouragan Frances, Ivan, ak Dennis, New York te 
deplwaye yon ekip milti ajans de plis pase 300 moun pou kapab asiste Louisiana apre 
Ouragan Katrina, epi tou yon lòt ekip ki te gen 18 manm apre Ouragan Gustav lan. An 
plis, New York te voye ekip sapè ponpye yo nan lwès plizyè fwa, pou kapab asiste nan 
ede kontni dife yo. 
 
Ouragan Matthew an li vin kounye a yon ouragan Kategori 3. Yo te prevwa ke tanpèt la 
pral afebli pandan l’ap kontinye monte sou kot lès Florida jodi a. Apati Samdi, yo prevwa 
ke l’ap tou pre oswa sou kot Georgia ak South Carolina yo.  

